
      [image: Labarik-feto no ema mane ida asisti feira ida.]
    
Rima bá feira (pameran) hamutuk ho nia tiu. Feira ne'e feira Boisaki nian ida! Iha kór barak iha fatin-fatin: mean, mutin no sira seluk tan. Tiu gosta tebes kór-mean.

      [image: Labarik-feto ne'e kontente asisti feira ne'e.]
    
Iha fatin ne'e iha loja barak! No iha buat barak ne'ebé ita bele sosa.

      [image: Labarik-feto halai ba bulaun sira.]
    
Rima haree buat hotu hanesan maravilla ida.

      [image: Bulaun sira ne’e lakon tiha husi sira-nia talin.]
    
Derrepente . . . Rima labele haree nia tiu. Nia tiu bá iha ne'ebé?

      [image: Labarik-feto ne'e la'o haleu buka mane ne'e.]
    
Nia labele haree hetan nia tiu. Rima sente laran-susar. Maibé nia la lakon korajen.

      [image: Labarik-feto hamutuk ho animál sira.]
    
"Ha'u hatene oinsá atu hetan buat sira-ne'ebé lakon," Rima hanoin. "Ha'u sei la'o hale'u feira ne'e hodi buka Tiu!"

      [image: Labarik-feto hakilar ba mane ne'e.]
    
Iha ema lubuk ida-ne'ebé hamriik hamutuk iha ai-hun nia okos hodi haree asaun samea nian. Rima bolu nia tiu. Maibé nia tiu laiha ne'ebá.

      [image: Mane ne'e buka hela labarik-feto ne'e.]
    
"Dalaruma Tiu sosa hela boneka mai ha'u!" Rima hanoin. Nia halai ba loja boneka nian. Rima bolu. Maibé nia tiu laiha ne'ebá.

      [image: Mane ne'e besik loos ba nia.]
    
Tiu bá loos iha ne'ebé?

      [image: Labarik-feto halai-liu tiha roda-jigante.]
    
"Karik Tiu bá karrosél mean," Rima hanoin. Tan ne'e nia halai ba iha ne'ebá.

      [image: Labarik-feto ne'e hanoin-barak.]
    
Rima bolu nia tiu. Maibé nia tiu laiha ne'ebá. Hafoin Rima haree mane ida iha ne'ebá. Nia hatais roupa mean hanesan ninia tiu nian!

      [image: Labarik-feto ne'e hako'ak mane ho jaketa kór-mean.]
    
Rima bolu ho lian maka'as, "TIU!"

      [image: Labarik-feto husu ba señora ida]
    
Mane ne'e fila no haree ba Rima.

      [image: Ne’ebá laos nia tiu.]
    
"Oh, Anoi, ó labele hetan ó-nia tiu ka?" mane ne'e husu.

      [image: Labarik-mane ida tanis hela.]
    
Rima haree balaun semo iha ai-hun leten. Besik ai-hun ne'e nia haree labarik-mane ida. Labarik ne'e mesak de'it no tanis hela. "Saida mak akontese?" Rima husu. "Tansá mak ó tanis?"Maibé labarik ne'e la para tanis. "MAAAA! BABAAAA!" Nia tanis.

      [image: Animál sira halai ba hasee nia.]
    
Rima hatene saida mak nia tenke halo. Nia lori labarik-mane ne'e ba mikrofone ne'ebé besik fatin ne'e."Labarik-mane ne'e presiza ita-nia tulun," nia dehan ba anunsiadór ne'e. "Favór dehan ba nia inan-aman katak nia iha-ne'e!"

      [image: Labarik-mane no labarik-feto ne'e hetan ona.]
    
La kleur de'it, labarik ne'e nia inan-aman to'o mai. Sira kontente tebes. Maibé Rima nia tiu iha ne'ebé? Hein lai . . . ida ne'ebá . . . "TIU"!

      [image: Sira monu ba rai no hamnasa.]
    
Sira halai hasoru malu.Tiu dehan, "Ó bá iha ne'ebé? Ha'u buka ó iha fatin-fatin"."Ha'u mós buka Tiu," Rima hatán. "Maibé tuir loloos Tiu la presiza labarik sira hodi buka sira!"

      [image: Mane ne'e lori labarik-feto fila ba uma.]
    
REMATA

      [image: Símbolu Ministériu Edukasaun, Juventude no Desportu, símbolu GPE, UNESCO no Let’s Read nian.]

